
                                     Ներածություն 

 
Հետազոտության նպատակն է՝ 

Ուսումնասիրել Մուրացանի <<Հասարակաց որդեգիրը>> նորովի՝կիրառելով 

ուսուցման տարբեր մեթոդներ,ուսումնասիրման տարբեր 

գործիքներ,օգտագործել միջառարկայական կապեր։ 

 

Հասարակության և գիտության առաջընթացին զուգընթաց առավելապես 

կարևորվում է աճող սերնդի կրթության և դաստիարակության նորովի ու 

արդյունավետ կազմակերպման գործը։Դա միաժամանակ և՛ պետության,և՛ 

հասարակության,և՛ ընտանիքի պահանջն է։ 

   ժամանակակից մանկավարժական  տեխնոլոգիաները,ուսուցման 

խոսքային,զննական և գործնական տարատեսակ մեթոդներն ու հնար-

եղանակները,համակարգչային տեխնիկան,էլեկտրոնային գրատախտակն ու 

համացանցը ուսուցչին ընձեռում են լայն հնարավորություններ՝հնարավորինս 

լավ նախապատրաստվելու յուրաքանչյուր դասի անցկացմանը՝օգտագործելով 

աշակերտի բանականության ու զգայարանների վրա դրականորեն ներգործող 

լսատեսողական-զգայական միջոցներ։ 

 

<<Աննկուն ոգին կարող է կոտրվել,բայց ոչ հպատակվել>> 

                                                                                      

                                                                                 Սենեկա Կրտսեր 

 

Մուրացանի համոզմամբ ազգայինը պահպանելու,ազգայինը փրկելու 

առաքելությունը հայ գյուղին է պատկանում։Քաղաքները ոչնչացնում են 

ավանդականն ու հայկականը։ 

    Այս պատմվածքն էլ ծնվել է հաստատելու հենց այդ գաղափարը։ 

            Օրվա դասի պլան 

 
Դասարան ՝  8-րդ 

Առարկա ՝ Գրականություն 

Թեմա ՝ <<Հասարակաց որդեգիրը>> 

 

Նպատակը՝ 

 

1.Գրողի կենսագրության,ստեղծագործության,գրական ուղղությունների 

իմացություն,վերլուծություն 

2․Նյութի ուսումնասիրում,հետազոտում,եզրահանգում 

3․Տեքստի վրա հեղինակի կենսագրության և ապրած ժամանակաշրջանի 

ազդեցության,տեքստի բառապաշարի,ոճի,կառուցվածքի,ժանրային 

առանձնահատկությունների  ժամանակի ընթացքում ժանրային 

ձևափոխությունների,կերպարի կոնֆլիկտի մասին գնահատում։ 

4․Նպաստել ստացած գիտելիքի սեփական խոսքի 

ձևավորմանը,քննադատական-վերլուծական մեկնաբանմանը,ինչպես նաև 

տեխնոլոգիաների կիրառմանը։ 

 

Միջառարկայան կապ՝ Հասարակագիտություն 

 

Մեթոդները՝ 

 

1․<<Կարճ դասախոսություն>> 

2․<<Մտագրոհ>> 

3․<<Շրջուն դասարան>> 

4․<<Խմբային>> 

 

Ուսումնական նյութեր՝ դասագիրք,նկարներ,վահանակ,գծապատկերներ 

 

Վերջնարդյունքներ՝ 

 

1․Վերլուծի գրողի կենսագրությունը,ապրած ժամանակաշրջանը։ 

2․Մեկնաբանի պատկերված ժամանակաշրջանը,միջավայրը,տեքստի 

ասելիքը,ոճը,բառապաշարը։ 

3․Նկարագրի ժանրային առանձնահատկությունները։ 



7 

4․Գրական ժանրերի տարբերությունները բացատրի։ 

5.Վերլուծի տեքստի գլխավոր գաղափարը։ 

6․Ներկայացնի տեքստում հույզի,զգացմունքի,ապրումի արտահայտությունը։ 

 

Խթանման փուլ-ը սկսում ենք համակարգչով Մուրացանի դիմանկարի 

ցուցադրմամբ։ 

   

Ներկայացվում է (<<Դասախոսություն>> մեթոդ) գրողի կյանքին և գրական 

գործունեությանը նվիրված ժամանակագրական աղյուսակ,որը,ըստ 

հանձնարարականի(2-3 օր առաջ),կազմել են աշակերտները։Ցուցադրվում են 

համակարգչով զուգահեռ գրողի ծնողների,ընտանիքի 

անդամների,ծննդավայրի,բնակարանի լուսանկարներ։Ուսուցիչը և 2-3 

աշակերտ մի քանի ասույթներ արտասանում են նվիրված Մուրացանին։ 

 

Ցուցադրվում է Շուշիի համայնապատկերը,հայրական տան 

լուսանկարը,կնոջ՝Ոսկի Տեր-Հովհաննիսյանի դիմանկարը։ 

   Դասախոսությունը ավարտվում է <<Մուրացանն ասել է․․․>> խորագիրը 

կրող վահանակին զետեղված գրողի պատգամներով։ 

 

 

 

 

Զգուշացեք օրիորդներ 

   Զգուշացեք օրիորդներ, որ ձեր ծաղկող հասակն ապարդյուն չանցնե նման 

բարդի ծառին,որ ուռճանում, բարձրանում է մինչև ամպերը,բայց ո՛չ հովանի է 

տալիս արևակեզ անցորդին և ո՛չ պտուղ տնկող մշակին: Այժմյանից արդեն 

պիտի սովորեք օգտավետ լինել այն հասարակությանը որին ձեզ հարազատ եք 

անվանում: Մ՛ի նվիրեք ձեր սիրտը վաղանցուկ հրապույրներին և ոչ էլ շլացեք 

փայլուն երևույթներով: Դրանք ասուպներ են,որոնք մի վայրկիան վառվելով 

երկնակամարի վրա, ապա հանգչում, անհետանում են մթության մեջ: 

Հետևելով դրանց, դուք կմոլորվեք և իզուր կվատնեք ձեր թանկագին 

հարստությունը,այն է՝ երիտասարդական հասակի աննման եռանդն ու կորովը 

և այդպիսով ձեր ժառանգներին կմատնեք բարոյական աղքատության: Մի օր 

ետ կնայեք և կտեսնեք, թե որքա՜ն դատարկ,որքա՜ն ապարդյուն է անցել ձեր 

կյանքը,բայց այն ժամանակ արդեն ուշ կլինի: 

 

 

 

 

Մեր խոսքն ու գործը,առհասարակ,չեն հարմարում իրար 

 

 Ազատամտության գլխավոր հատկանիշն այն է,որ, նախ՝ ներողամիտ աչքով 

նայես ընկերոջդ թերությանն ու սխալների վրա,երկրորդ՝ ցանկանաս,որ նա ևս 

վայելե ա՛յն բարիքները,ինչ որ դու վայելում ես կամ կցանկանայիր վայելել,և 

երրերդ՝ որ նրան էլ իրավունք տաս խոսելու կամ գործելու այնպես,ինչպես որ 

դու ես խոսում կամ գործում: Մեր խոսքն ու գործը,առհասարակ,չեն 

հարմարում իրար: Խոսքն առաքինական է,գործը՝ մոլեկան:Ներբող ենք 

կարդում ազատամտության և արդարության համար,բայց առանց 

խղճահարվելու բռնանում մեր մրցակցի վրա և կամ ընկերների 

 

 

Ներկայացնում ենք պետություն-հասարակություն-ընտանիք 

գծապատկերը՝ձվի օրինակ(միջառարկայական կապ)։ 

 

 

 



9 

 

 

 

Սովորողների ստեղծագործական մտածողությունը խթանելու նպատակով 

կազմակերպում ենք մտագրոհ․  

1․<<ռոմանտիզմ>> բառով 

2․<<Մուրացան>> բառով 

 

 

 

 

 

 

 

Ապա կատարվում է հարցադրում․ 

1․Քանի՞ գրական մեթոդ ունենք։ 

2․Ի՞նչ է ռոմանտզիմը։ 

3․Ռոմանտիզմի ի՞նչ հայ գրողներ գիտեք։ 

4․Ռոմանտիզմի՞ ներկայացուցիչ էր Մուրացանը։  

5․Իրականությու՞ն էր արդյոք <<Հասարակաց որդեգիրը>>։ 

Իմաստի ընկալման փուլ։Աշակերտները բաժանվում են խմբերի։Նրանց 

հանձնարարվում է համագործակցային եղանակով Մուրացանի 

ինքնակենսագրական ստեղծագործություններում որոնել ու գտնել գրողի ու 

նրա <<Հասարակաց որդեգիրը>> երկի հերոսի՝Գևորգի առնչություններն ու 

նմանությունները։Ի մի բերելով նրանց որոնումների արդյունքները՝որպես 

ընդհանրացում,ուսուցչի կողմից մեջբերվում է Մուրացանի վկայությունը․<<Իմ 

հեղինակության <<Ռուզանի>> ներկայացումն այնքան էր ոգևորել Թիֆլիսի 

հայ հասարակությանը,որ հարուստներից ոմանք ոչ միայն իրենց 

ծանոթությունն ու բարեկումությունն ինձ առաջարկեցին,այլև գեղեցիկ 

խորհուրդ հղացան նպաստել՝իմ մտավոր զարգացման՝ուղարկելով ինձ 

Եվրոպա,թե՛ ուսանելու,թե՛ ճանապարհորդելու,որպեսզի այլ վերջին միջոցով 

ծանոթանայի նաև նշանավոր բեմերի և բեմական տաղանդների հետ։Աստծու 

ողորմածությամբ իմ բնական հոռետեսությունն ինձ ազատեց հայ 

ազգասերների անելիք բարերարությունից,որովհետև,ինչպես վերջը 

հայտնվեցավ,ես էլ նույն պիտի հանդիպեյի,ինչին որ հանդիպեց իմ խեղճ 

<<Հասարակաց որդեգիրը>>,եթե անխոհեմություն ունեցաց լինեյի հայերի 

խոստումներով ոգևորվելու և պաշտոնս թողնելու>>։ 

 

 

Աշակերտներին մղում ենք բանավեճ-վերլուծության։ 

  Ընդհանուր ուժերով եզրակացության են հանգում,որ միանգամայն 

արդարացի է հեղինակի՝<<ազգասերների>> խոստումնազանցության և 

խաբեության դեմ ուղղված ազնիվ զայրույթը։ 

  Ընթերցասեր աշակերտների շնորհիվ գտնում են պատմվածքի 

բովանդակության եզրեր այլ ստեղծագործություններում։ 

Նշված գործերի հերոսների Գևորգի,Մարտիրոսի,Նեսոյի և Լևոնի միջև գտան 

եզրեր,որպես բախտակիցների։Ընդհանուրն այն է,որ նրանք զրկվելով ուսում 

ստանալու հնարավորությունից,կործանվում են սոցիալական 

անհավասարության պատճառով։ 

 

Կիրառման փուլ 

Դասն ավարտում ենք <<Հասարակաց որդեգիրը>> ստեղծագործության 

համագործակցային եղանակով հետևյալ հարցերի վերլուծություն-

քննարկմամբ։ 

1․Որքանո՞վ է համապատասխանում իրականությանը հեղինակի 

պատմությունը։ 

2․Ի՞նչ կպատահեր պատմվածքի հերոսի հետ,եթե հասարակության 

<<սերուցք>> համարվող մեծահարուստները կատարեին իրենց խոստումը։ 

3․Ի՞նչ կլիներ Գևորգի հետ,եթե նա ապրեր մեր ժամանակներում։ 

4․Ներկա հայ հասարակության օգնության կարոտ մարդկանց սատար լիենլու 

ի՞նչ օրինակներ կարող եք բերել 

 

  Կանխավ հանձնարարությամբ,աշակերտները համացանցից և այլ 

աղբյուրներից հետաքրքրաշարժ նյութեր էին հավաքել հայ մեծահարուստ-

բարերար,ազգասեր Ալ․Մանթաշյանցի մասին,ով հայ մի շարք տաղանդավոր 

պատանիների և երիտասարդների է հովանավորել,վճարելով նրանց 

կրթաթոշակն ու ապրուստի միջոցները։ 

  Նրանք տեղեկանում են,որ հայ մեծագույն երգահան Կոմիտասը 

Մանթաշյանցի նվիրած ֆիզհարմոնյայի վրա (այժմ գտնվում է Էջմիածնի նրա 

թանգարանում) նվագել է ու երկնել իր բազում ստեղծագործություններն ու 

ժողովրդական երգերի մշակումները։ 

  Ինչպես նաև տեղեկանում են,որ ժամանակակից ականավոր երգահան 

Տիգրան Մանսուրյանը,գուցե և այսօրվա հաջողություններն ու փառքը 

չունենար,եթե Սփույռքից եկած հայ շնորհալի պատանուն ժամանկին 

օգնության ձեռք չմեկներ Սպիտակի հասարակությունը,որի հանգանակած 

գումարով նրա համար գնվել է դաշնամուր։ 

                  Եզրակացություն 

 

Բնականաբար,հայոց լեզվի և գրականության՝անգամ ամենահարուստ ու 

բազմաբովանդակ տեղեկատվությամբ հագեցված դասը ինքնին ոչինչ չի 

կարող տալ սովորողներին,եթե այդ ընթացքում չկազմակերպվի աշակերտների 

հետ տարվող համագործակցային աշխատանք։ 

  Այս դեպքում դասը վերածվում է իմացության արահետներ բացող,անչափ 

հետաքրքիր մի գործընթացի։Աշակետներին կրթության և դաստիարակության 

նպատակով օգտագործվում է դասավանդման ժամանակակից 

տեխնոլոգիաների ու համացանցի ընձեռած յուրաքանչյուր 

հնարավորություն։Արվել էր ամեն ինչ,դասն առավել տեսանելի և 

զգացմունքային դարձնելու նպատակով։ 

  Ինչ խոսք դժվար էր հասարակության և ընտանիքի փողհարաբերությունների 

միջև զուգահեռներ անցկացնելը,որոնց անդրադարձել է և՛ հեղինակը,և՛ այլ 

գրական մեծեր։ 

  Այս ստեղծագործության դասավանդման ամենավտանգավոր միտումը(իմ 

կարծիքով) ինքնակենսագրական բնույթի,իրական փաստերի հիման վրա 

կառուցված ստեղծագործություն լինելով հանդերձ,սուր քննադատական և 

մտավախություններով լի,կարծիք է ձևավորում դեռահասի մոտ,որ 

հասարակությունը անտարբեր վերաբերմունք է ցուցաբերում հասարակ 

մարդկանց ճակատագրերի նկատմամբ և,եթե կա բարեսրտություն ու 

բարեգործություն ,ապա՝կեղծ։Չնայած Մուրացանը քննել է համակողմանիորեն 

ընդգծելով այն փաստը,որ հասարակությունը,հատակապես նրա ունևոր խավը 

կարող է դրական ազդեցություն ունենալ կամ կործանել անհատին ու նրա 

ընտանիքը։ 

  Ուստի այսպիսի թեմաները չափազանց զգուշավոր պետք է անցկացնել,քանի 

որ դեռահասները խոցելի խումբ են։ 

 

   

                       

                                        Եզրահանգում 

  Չնայած այս մթնոլորտին,աշակերտները ընդգծում են,որ այսօր ևս 

հասարակությունը մարդասիրական վերաբերմունք,նյութական 

օժանդակություն է ցուցաբերում շնորհալի երեխաների,առողջական խնդիրներ 

ունեցող երեխաների նկատմամբ։ 

   Կարծում եմ,գիտելիքների ամբարելուց զատ,երեխաների մեջ պատվաստվում 

է գթասրտություն,կարեկցելու,սատար լինելու պատրաստակամության սերմեր։ 

 

 

 

 

 

 

 

 

 

 

 

 

 

 

 

 

 

           

 

 

 

      

      Օգտագործված գրականություն 

